
INNOVATSION 
TEXNOLOGIYALARDA 
UMUMISHLAB CHIQARISH 
XARAJATLARINI STRATEGIK 
BOSHQARUV HISOBINI 
TAKOMILLASHTIRISH 
MASALALARI
Nasriyeva Zebiniso A’zam kizi
TDIU “Buxgalteriya hisobi” kafedrasi magistri

Mavlyanova Dilobar Maxkamovna
Toshkent davlat iqtisodiyot universiteti
“Buxgalteriya hisobi” kafedrasi dotsenti

Annotatsiуa: Mazkur ilmiy maqolada yengil sanoat korxonalarida umumbrigada xarajatlarining mazmuni va mohiyati ilmiy-
nazariy jihatdan tadqiq etilgan. Shuningdek, ushbu xarajatlarning dastlabki hisobini to‘g‘ri tashkil etish va ularni takomil-
lashtirish bo‘yicha taklif hamda tavsiyalar berilgan.

Kalit so‘zlar: Umumbrigada, xarajat, hisob, ish vaqti, texnik qarov, qaydnoma, suv sarfi, bug‘ sarfi, dalolatnoma.
Abstraсt: In this scientific article we studied the scientific and The theoretical essence of overhead expenses in the con-
sumer industry. And also, the correct organization of the original cost accounting and recommendations for their improve-
ment.

Keу words: The overall brigade expenses, costs, accounting, working hours, technical inspection, statement,water 
expenses, expenses pairs, act.
Аннотация: В данной научой статье исследована нуачно-теоретическая сущность затрат общебригады в легкой 
промышленной организации. А так же, правильно организовать первоначальный учет затрат и разработаны реко-
мендации по их совершенствованию.

Ключевые слова: Общепроизводственные расходы бригады, затрат, учет, рабочее время, технический осмотр, 
ведомость, затрата воды, затрата пар, акт.

Mamlakatimizda amalga oshirilayotgan iqtisodiy islohotlarning chuqurlashuvi mulkchilikning turli shaklla
ridan qat’iy nazar, jamiyatning rivojlanishi, xo‘jalik aloqalarining kengayishi va undagi sifat o‘zgarishlar iqtisodi-
yotni samarali boshqarish oldiga yuqori talablarni qo‘ymoqda.

Mamlakatda iqtisodiyotning real sektori va tadbirkorlik faoliyatining barqaror rivojlanishi uchun zarur 
shart-sharoitlarni yaratish, korxonalarda bozor iqtisodiyoti talablariga javob beradigan boshqaruv tizimi rivoj
lanmoqda. Iqtisodiyotning globallashuvi sharoitida boshqarishning tabiati mohiyatan o‘zgarib, uning maqsadi, 
funksiyalari va o‘ziga xos talablari bozor iqtisodiyoti qonunlari asosida rivojlanib bormoqda.

Respublikada ustuvor vazifalarni amalga oshirishda yengil sanoat korxonalarini qo‘llab-quvvatlash, ishlab 
chiqarishni modernizatsiya qilish, texnik va texnologik qayta jihozlash bugungi kunning dolzarb masalalaridan 
biriga aylanmoqda. Bunday masalalarni ijobiy hal qilishda korxonani boshqarish va ishlab chiqarishni zamon 
talablari asosida tashkil etish, mahsulotlarning raqobatbardoshligini oshirish, uning tannarxini imkon qadar 
pasaytirish orqali daromadni maksimal darajaga yetkazish talab qilinadi. Bu esa, xo‘jalikni yuritishning yangi 
shakllari, boshqaruv mexanizmlarini chuqur o‘rganishni dolzarb masala qilib qo‘ymoqda.

Jumladan, ishlab chiqarishni tashkil etish va boshqarish xarajatlarining buxgalteriya hisobi ushbu mexa
nizmning asosiy elementlaridan biridir. Bunda, korxona faoliyatini obyektiv hisobga olishda ishlab chiqarishni 
tashkil etish va boshqarish xarajatlari hisobi, mahsulot tannarxini hamda moliyaviy natijalarni to‘g‘ri aniqlash 
dolzarb masalalardan hisoblanadi. Ushbu masala yildan-yilga rivojlanib borayotgan kichik biznes va xususiy 
tadbirkorlarga ham tegishlidir.

sababli bunday xarajatlar ustidan kundalik nazoratni o‘rnatish, ularning har bir moddasi bo‘yicha va boshqarma 
xodimlarining ish haqiga qilinadigan xarajatlar ustidan nazorat qilib ortiqcha xarajatlarga yo‘l qo‘ymaslik buxgal-
teriya hisobining bugungi kundagi eng muhim vazifalaridan biri bo‘lib hisoblanadi.

Ishlab chiqarish jarayoni bilan bevosita bog‘liq bo‘lgan ishlab chiqarishni tashkil qilish va boshqarish xara-
jatlari buxgalteriya hisobida umumishlab chiqarish xarajatlari sifatida hisobga olinadi. Korxonaning umumishlab 
chiqarish xarajatlari to‘g‘risidagi axborotlarni umumlashtirish 2510 - “Umumishlab chiqarish xarajatlari” schetida 
amalga oshiriladi.

Umumishlab chiqarish xarajatlari- umumishlab chiqarish xarajatlarini hisobga oluvchi schetlarning deb-
etida ishlab chiqarish zaxiralari, xodimlar bilan mehnat haqi bo‘yicha hisob-kitoblar va boshqalarni hisobga 
oluvchi schetlar bilan bog‘langan holda aks ettiriladi. Umumishlab chiqarish xarajatlarini hisobga oluvchi schet-
larda hisobga olingan xarajatlar 2010-“Asosiy ishlab chiqarish”, 2310-“Yordamchi ishlab chiqarish” schetlar-
ining debetiga hisobdan chiqariladi.

Umumishlab chiqarish xarajatlarini alohida hisob obyektlari orasida taqsimlash tartibi korxonaning hisob 
siyosati orqali aniqlanadi. Umumishlab chiqarish xarajatlarini hisobga oluvchi schetlar bo‘yicha analitik hisob 
korxonaning alohida bo‘linmalari va xarajatlar moddalari bo‘yicha yuritiladi.

Shu boisdan, umumishlab chiqarish xarajatlari hisobini to‘g‘ri tashkil qilish masalalari bo‘yicha iqtisodchi 
olimlar va shu soha mutaxassislarning ilmiy tadqiqot, o‘quv adabiyotlarini o‘rganish hamda tahlil qilish natijasida 
o‘z yechimini kutayotgan masalalarning hamon mavjudligidan dalolat bermoqda. Ular qatoriga,

●	 umumishlab chiqarish xarajatlarining buxgalteriya hisobini tashkil qilish bilan bog‘liq muammolar;

●	 umumishlab chiqarish xarajatlarini taqsimlash bilan bog‘liq muammolarni kiritish mumkin.

Yuqoridagi birinchi muammoning vujudga kelishi bozor iqtisodiyotiga o‘tilishi bilan buxgalteriya hisobida 
umumishlab chiqarish xarajatlarini hisobga olish bilan bog‘liqdir. Chunki bu o‘zgarishlar natijasida umumishlab 
chiqarish xarajatlari tarkibi ancha kengaydi va natijada hisobga olish jarayoni ancha murakkablashdi. Bu 
ayniqsa bugungi kunda 21-BHMSga muvofiq umumishlab chiqarish xarajatlari tarkibida hisobga olinayotgan 
mashina va asbob-uskunalalarni saqlash hamda foydalanish xarajatlari misolida yaqqol ko‘rinadi. Chunki 
asbob-uskunalarni saqlash va ulardan foydalanish xarajatlarining joriy sintetik hisobi 1993-yilgacha amal qilib 
kelgan schetlar rejasida ajratilgan 24-“Mashina va asbob-uskunalarni saqlash va ulardan foydalanish xarajat-
lari” deb atalgan schetda hisobga olingan. Bu xarajatlar kompleks xarajatlar bo‘lib, ularning tarkibi ancha keng.

Xarajatlar summasi, uncha ko‘p bo‘lmagan va ayrim mahsulot turlari o‘rtasida taqsimlanishi qiyin bo‘lgan 
texnologik yoqilg‘i, elektr energiyasi va yordamchi materiallar xarajatlari ham asbob-uskunalarni saqlash hamda 
ulardan foydalanish xarajatlari sifatida hisobga olinishi mumkin.

Sexli tuzilishga ega bo‘lgan korxonalarda asbob-uskunalarni saqlash va ulardan foydalanish xarajatlari 
ayrim sexlar bo‘yicha, ularning ichida esa yuqorida keltirilgan moddalar bo‘yicha hisobga olinadi. Sexlarga 
bo‘linmagan korxonalarda esa bu xarajatlar hisobi butun korxona bo‘yicha olib boriladi. Har bir sexning asbob-
uskunalarni saqlash va ulardan foydalanish xarajatlari faqat shu sexda ishlab chiqariladigan mahsulot tan-
narxiga o‘tkazilishi lozim.

Fikrimizcha, mashina, asbob-uskunalarni saqlash hamda foydalanish xarajatlarini alohida schetda hisobga 
olish va hisobga olish jarayonida quyidagilarni e’tiborga olish maqsadga muvofiq deb hisoblaymiz:

●	 korxonalarda ishlab chiqarish vositalarining joriy va kapital ta’mirlash xarajatlari bo‘yicha keng qamrovli 
ma’lumotlarni shakllantirish;

●	 ishlab chiqarish vositalarining har bir turi bo‘yicha ta’mirlash xarajatlari to‘g‘risidagi ma’lumotlar to‘plamini 
vujudga keltirish.

Ushbu vazifalarni samarali amalga oshirish uchun buxgalteriya hisobining schetlar rejasiga yangi 2400-
“Ishlab chiqarish vositalarini ta’mirlash xarajatlari hisobi” schetini kiritish va ushbu schetga korxona bo‘yicha 
sarflangan ta’mirlash xarajatlari to‘g‘risida ma’lumotlarni shakllantirish vazifasini yuklash lozim. Bu schetning 
debet tomonida jami haqiqatda qilingan ta’mirlash xarajatlari summasi va kredit tomonida ushbu xarajatlarni 
kalkulyatsiya obyektlari bo‘yicha taqsimlash hisobot oyi oxirida aks ettirilishi maqsadga muvofiqdir.

Ishlab chiqarishni tashkil etish va boshqarish xarajatlarining buxgalteriya hisobini yuritishda umumbrigada 
xarajatlari hisobining to‘g‘ri tashkil etilishi, mahsulot tannarxini to‘g‘ri aniqlash, moddiy, mehnat hamda moli-
yaviy resurslardan samarali foydalanishni ta’minlaydi.

Shu boisdan, bugungi kunda yengil sanoat korxonalarida umumbrigada xarajatlarining dastlabki hisobini 
to‘g‘ri tashkil qilish va ularni rasmiylashtirishda bir qator kamchiliklarga ega. Ushbu tarmoqdagi hisob shakl-
lari va ularning o‘z mazmuniga ko‘ra, mahsulot tannarxini aniqlashga to‘la moslashtirilmagan. Umumbrigada 
xarajatlari to‘g‘risida obyektiv axborotlarni shakllantirish hamda resurslardan samarali foydalanish imkoniyati 
chegaralangan. Bu o‘z navbatida, ishlab chiqarish faoliyatini boshqarishga salbiy ta’sir etmoqda [2].



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

992 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, fevral.  № 2-son.

Bugungi kunda Respublikamizda faoliyat ko‘rsatayotgan yengil sanoat korxonalarida umumbrigada xara-
jatlarini hisobga olishda quyidagi dastlabki hujjatlardan foydalaniladi:

■	 Ish vaqtini hisobga olish tabeli;
■	 Yuk xati;

■	 Limit-zabor kartalari;

■	 Foydalanishdagi maxsus kiyimlarni hisobga olish varaqasi;

■	 Xo‘jalik jixozlari va inventarlarini hisobga olish varaqalari;

■	 Elektr-energiya sarfini hisobga olish varaqasi;

■	 Texnik qarov o‘tkazish varaqasi;

■	 Amortizatsiya hisoblash va taqsimlash qaydnomasi;

■	 Nuqsonlar qaydnomasi;

■	 Suv sarfini hisobga olish varaqasi;

■	 Bug‘ sarfini hisobga olish varaqasi;

■	 Shoferning yo‘l varaqasi;

■	 Traktorist – mashinistning hisob varaqasi;

■	 dalolatnomalar.

Ish vaqtini hisobga olish tabelida brigadirning, masterning hamda brigada ishchilarining haqiqatda ish-
lagan vaqtlarini hisobga olishda foydalaniladi. O‘rnatilgan qoidalarga asosan, brigadir, master va vaqtbay ish-
lovchi ishchilarning ish xaqlari reja bajarilishiga qarab, korrektirovka qilinadi. Masalan, reja 100% bajarilsa 
belgilangan oklad olinadi, 150% bajarilsa korxonaning mehnatga haq to‘lash Nizomiga asosan oklad 40% ga 
o‘sadi va x.k.

Yuk xati umumbrigada maqsadlari uchun materiallar (lampochka, rezetka va x.k) sarflansa, ehtiyot qismlar 
va moylash materiallari olinsa qo‘llaniladi.

Limit-zabor karta uzluksiz olinadigan materiallar uchun foydalaniladi.

Foydalanishdagi maxsus kiyimlarni hisobga oluvchi varaqasi brigada a’zolariga berilgan va ish 
vaqtida foydalanayotgan maxsus kiyimlarni hisobga olishda qo‘llaniladi. Bu kiyimlar ombordan brigadaga beril-
ganda dalolatnomaga asosan, hisobdan o‘chiriladi, ammo foydalanish muddatida nazoratni ta’minlashda ushbu 
hujjatga asosan, ular balansdan tashqari 014- “Foydalanishdagi inventar va xo‘jalik jihozlari” schetida hisobga 
olinadi. Xo‘jalik jihozlari va inventarlarni hisobga olish varaqasi ham yuqoridagi hujjat kabi foydalaniladi [3].

Elektr-energiya sarfini hisobga olish varaqasi brigadadagi mashinalar, texnikalar, uskunalar va mexa
nizmlarni ishlatish uchun sarflangan elektr energiyani hisobga olishda foydalaniladi.

Texnik qarov o‘tkazish kundaligi brigadadagi mashinalar, mexanizmlar, uskunalar va dastgoxlarni texnik 
ko‘rikdan o‘tkazishni va unga sarflanayotgan moddiy qiymatliklarni hisobga olishda qo‘llaniladi. Texnik qarov 
grafigiga asosan amalga oshiriladi.

Nuqsonlar qaydnomasi brigadadagi mashinalar, mexanizmlar, uskunalar va dastgoxlar ta’mirlanishidan 
oldin ularning nosozligi aniqlanganda tuziladi. Nimalar sarflanishi va qancha xarajat bo‘lishi qo‘rsatiladi. Unda 
ta’mirlashning smeta qiymati, ta’mirlash amalga oshirilganidan so‘ng esa haqiqiy xarajat aniqlanadi.

Amortizatsiya hisoblash va taqsimlash qaydnomasi oy oxirida buxgalteriyada tuziladi va unda asosiy 
vositalarga hisoblangan hamda ularning qaysi obyektlarga olib borilishi ko‘rsatiladi.

Suv sarfini hisobga olish varaqasi. Yengisanoat korxonalarida mahsulot ishlab chiqarish texnologiyasi 
katta xajmda suv sarfini talab qiladi(asosan issiq suv). Albatta, bu hisobni talab qiladi.

Bug‘ sarfini hisobga olish varaqasi esa sarflangan bug‘ni hisobga olish uchun qo‘llaniladi.
Shofyorning yo‘l varaqasi va traktorist-mashinistning hisob varaqalari, ular xizmatidan foydalan-

ganda qo‘llaniladi hamda ularning xarajatlari umumbrigada xarajatlari tarkibida hisobga olinadi.

Dalolatnomalar moddiy qiymatliklar sarflanganda ularni hisobdan chiqarishda qo‘llaniladi. Shuningdek, 
brak mahsulot ishlab chiqarishda ham dalolatnomalar tuziladi.

SYengil sanoat korxonalarida umumbrigada xarajatlarining dastlabki hisobini yuritish va ularni rasmiylashti-

rish jarayonini takomillashtirish uchun quyidagi takliflarimizni beramiz:

1.	 Amortizatsiya hisoblash va uni taqsimlash qaydnomasini yengisanoat korxonalarida qo‘llash maqsadga 
muvofiq emas. Chunki, bu qaydnomaga asosan hisoblangan amortizatsiya summasini ishlab chiqa-
rilgan mahsulot tannarxiga olib borib bo‘lmaydi. Sababi, ushbu qaydnomada korxona bo‘yicha asosiy 
vositalar turlari bo‘yicha ularning balans qiymati, amortizatsiya me’yori va oylik amortizatsiya summasi 
ko‘rsatiladi. Hisoblangan amortizatsiya summasi 2510-“Umumishlab chiqarish xarajatlari” schetiga olib 
boriladi va 2010-“Asosiy ishlab chiqarish xarajatlari” va 2310-“Yordamchi ishlab chiqarish xarajatlari” 
schetlariga taqsimlanadi.

Bizning fikrimizcha, brigadaga tegishli asosiy vositalarga alohida amortizatsiya hisoblash qaydnomasi 
tuzish va ushbu qaydnomaning ko‘rsatkichlarini takomillashtirish, ya’ni unda har bir asosiy vositaning ishlagan 
vaqti (soati), qaysi mahsulotlar ishlaganligi va ularning hajmi, shuningdek, me’yor bo‘yicha qancha vaqt sarfla-
nishi ko‘rsatilishi lozim. Har bir mahsulotni ishlab chiqarishga me’yor bo‘yicha sarflangan vaqt va ularning jami 
me’yoriy vaqtdagi salmog‘i aniqlanadi. Amortizatsiya summasi ularning salmog‘iga mutanosib taqsimlanadi. Bir 
vaqtning o‘zida amortizatsiya xarajatlari me’yoriy va haqiqiy summada ko‘rsatiladi, natijada farqlanishini bilish 
mumkin.

2.	 Hozir amalda qo‘llanilayotgan “Elektro energiya sarfini hisobga olish varaqasi” brigadadagi mashinalar, 
mexanizmlar, uskunalar va dastgoxlar o‘rtasida taqsimlash imkonini bermaydi. Haqiqatda sarflangan 
elektr energiya xarajatlari xuddi yuqoridagidek, 2510-“Umumishlab chiqarish xarajatlari” schetga olib 
boriladi. Sarflangan elektro energiya brigadadagi mexanizmlar, brigadada ishlab chiqarilgan mah-
sulotlar va mahsulot tannarxiga 2010-“Asosiy ishlab chiqarish xarajatlari” schetiga olib borish uchun 
ushbu hisob varaqasining ko‘rsatkichlarini takomillashtirish lozim.

Fikrimizcha, ushbu hujjatda har bir mashinaning, mexanizmning va boshqalarning haqiqatda ishlagan 
vaqti (soati) hamda ularga me’yor bo‘yicha sarflanadigan vaqt ishlab chiqarilgan mahsulot turlari va me’yor 
bo‘yicha ularga sarflanadigan mashina soatlar, mahsulot ishlab chiqarish uchun jami sarflangan mashina 
soatlar, shunigdek, har bir mahsulotga tegishli mashina-soatlar va ularning salmog‘i aniqlanadi. Keyin esa 
mashina-soatga asosan har bir mashinada ishlab chiqarilgan mahsulotlarga tegishli elektr energiya xarajati 
aniqlanadi. Bu mahsulotlarning brigada tannarxini aniqlash imkonini beradi. Har bir mashinada mahsulot ishlab 
chiqarilmasligi mumkin. Ammo birorta yoki bir nechta jarayon bajarilishi natijasida mahsulot olinishi mumkin. Bu 
xarajatlarda ham me’yoriy va haqiqatda sarflangan elektr-energiya xarajatlari aniqlanadi.

3.	 Hozir amaliyotda qo‘llanilayotgan “Suv sarfini hisobga olish varaqasi” va “Bug‘ sarfini hisobga olish 
varaqasi”da me’yoriy suv, bug‘ sarfi va xarajatlarning me’yoriy qiymati qo‘llanilmaydi.

Fikrimizcha, ushbu xarajatlarga me’yoriy ko‘rsatkichlarni kiritish zarur. Bu o‘z navbatida, me’yoriy va haqiqiy 
xarajatlarni taqqoslash hamda farqlanishni aniqlash imkoniyatini beradi.

4.	 Yengilsanoat korxonalarida texnik qarov o‘tkazish alohida axamiyatga ega. Chunki, ushbu korxo-
nalarning ko‘pchiligi lizing asosida xorijiy texnika va texnologiyalar bilan jihozlangan. Ushbu texnika va 
texnologiyalarni belgilangan muddatlarda texnik qarov o‘tkazish ulardan samarali foydalanishni ta’min-
laydi. Ammo texnik qarovni o‘z vaqtida o‘tkazish va unda belgilangan ishlarni bajarish hamda sarflangan 
xarajatlarni uzluksiz nazorat qilish lozim. Buning uchun “Texnik qarov o‘tkazish kundaligining” ko‘rsat-
kichlarini takomillashtirish maqsadga muvofiqdir. Hozir ushbu kundalikda faqat texnik qarov o‘tkazilgan 
sana, bajarilgan ishlar va sarflangan xarajatlar to‘g‘risidagi ma’lumotlar keltirilgan.

Fikrimizcha, ushbu kundalikda quyidagi ko‘rsatkichlarni keltirish maqsadga muvofiq deb hisoblaymiz:

●	 brigadadagi alohida mashina, mexanizm, uskuna va dastgoxni texnik qarov o‘tkazish sanalari aniq 
belgilanishi;

●	 har bir texnik qarovda bajariladigan ishlar va ularga sarflanadigan xarajatlar hamda texnik qarovning 
smeta tannarxi ko‘rsatilishi;

●	 haqiqatda texnik qarov o‘tkazilganda uning sanasi, bajarilgan ishlar va haqiqiy xarajatlar ko‘rsatilishi 
lozim.

Natijada smeta va haqiqiy xarajatlar taqqoslanadi. Bunda quyidagilar aniqlanadi:

●	 texnik qarov o‘tkazish muddatining chetlanishi;

●	 smetada ko‘rsatilgan qaysi ishlar bajarilmaganligi;

●	 sarflangan haqiqiy xarajatlarning smetadan chetlashishi sabablari aniqlanadi.

Bu qo‘rsatkichlar o‘tkazilgan texnik qarovning sifatini nazorat qilishni ta’minlaydi.
Shunday qilib, yuqorida berilgan taklif va tavsiyalar yengil sanoat korxonalarida umumbrigada xarajatla-

rining dastlabki hisobini to‘g‘ri rasmiylashtirish hamda ularda buxgalteriya hisobi va hisobotlarini yuritishdagi 
mavjud kamchiliklarni bartaraf etishga yordam beradi deb, hisoblaymiz.

